
En hiermee stem die woorde van die profete ooreen, soos 

geskrywe is: 

Daarna sal Ek terugkom en die vervalle hut van Dawid weer 

oprig, en wat daarvan verwoes is, sal Ek weer oprig en dit 

herstel, sodat die oorblyfsel van die mense die Here kan 

soek, en al die nasies oor wie my Naam uitgeroep is, spreek 

die Here wat al hierdie dinge doen.  

Aan God is al sy werke van ewigheid af bekend. 

 

Handelinge 15: 15-18 

 

 

 

 

 

 

 

 



 

 

Voorwoord 

 

Die Here lei ‘n mens dikwels op vreemde paaie waarop jy menigmaal wonder: 

“Waarom?”. 

Met WJ se dood is my bestaan geruk en het die woorde van Prediker 1: 2-5 baie 

maal by my opgekom: “Alles tevergeefs, sê die Prediker, alles tevergeefs, dit is 

alles tevergeefs! Watter voordeel het die mens van al sy moeite waarmee hy hom 

vermoei onder die son? Die een geslag gaan, en die ander geslag kom, en die 

aarde bly vir ewig staan. En die son gaan op, en die son gaan onder, en hy hyg 

na die plek waar hy opgaan”. En tog kyk ek vandag na ses jaar terug en kan ek 

getuig van die groot genade van die HERE, my God!  

Net ‘n woord van dank aan die volgende persone:  

1. My vrou en kinders, dankie vir al júlle tyd wat ek kon gebruik het. 

2. My pa en ma, dankie vir julle vertroue en geloof. 

3. My skoonouers, dankie vir al julle ondersteuning (en dat julle julle 

verbasing so goed weggesteek het!) 

4. Ons vriende, dankie vir al julle gebede. 

5. En dan Prof Gerrit Smit, dankie vir al jou geduld en leiding met die 

skripsie. 

Nou kan julle almal maar rus! 

En almal wat dit gehoor het, het dit ter harte geneem en gesê: Wat sal 

tog van hierdie kindjie word? En die hand van die Here was met hom.  

Lukas 1: 66. 

Aan God al die eer – Soli Deo Gloria 

WJ Theron 

Augustus 2009 



 

 

Inhoudsopgawe 

Hoofstuk 1                                                                                               Bl. 

1. Inleiding ............................................................................................  

1.1 Probleemstelling ...........................................................................  

1.2 Metodiek ......................................................................................  

1.3 Doelstelling ..................................................................................  

 

Hoofstuk 2 

2. Die ontwikkeling van die Sabbat in die Ou Testament ......................  

2.1 Inleiding .......................................................................................  

2.2 Heilig en skoon in verbondsverband .............................................  

2.3 Ontwikkeling in die Pentateug ......................................................  

2.3.1 Die sewende dag ....................................................................  

2.3.1.1 Genesis 2: 1 – 3 .........................................................  

2.3.2 Die Sabbat .............................................................................  

2.3.2.1 Exodus 16: 23 – 30 ....................................................  

2.3.3 Die vierde gebod ....................................................................  

2.3.3.1 Exodus 20: 8 – 11 ......................................................  

2.3.3.2 Deuteronomium 5: 12 – 15 ........................................  

2.3.4 Die Sabbat as verbondsteken .................................................  

2.3.4.1 Exodus 31: 12 – 17 ....................................................    

2.3.4.2 Levítikus 25: 2 – 12 ...................................................  

1 

1 

4 

5 

 

 

6 

6 

6 

8 

8 

8 

11 

11 

13 

13 

18 

21 

21 

25 



 

 

2.3.5 Feesdae .................................................................................  

2.3.5.1 Sabbatjaar .................................................................  

2.3.5.2 Jubeljaar ....................................................................  

2.4 Tydens die monargale tydperk ......................................................  

2.5 Die tydperk van die ballingskap ....................................................   

2.6 Die tydperk na die ballingskap ......................................................  

2.7 Gevolgtrekking ..............................................................................  

 

Hoofstuk 3 

3. Die ontwikkeling van die Sabbat in die Nuwe Testament ..................  

3.1 Inleiding ........................................................................................  

3.2 Christus en die sabbat ..................................................................  

3.3 Paulus en die sabbat .....................................................................  

3.3.1 Die brief aan die Romeine ……………………………..…………….  

3.3.2 Die brief aan die Galasiёrs …………………….…………………….  

3.3.3 Die brief aan die Kolossense …………………….………………….  

3.4 Hebreёrs en die sabbat ..................................................................  

3.5 Saterdag en Sondag ……………………………………….…………....…..  

3.6 Gevolgtrekking ..............................................................................  

 

Hoofstuk 4 

4. Calvyn en die sabbat ..........................................................................  

4.1 Inleiding ........................................................................................  

4.2 Die Sabbat ....................................................................................  

27 

27 

29 

31 

41 

43 

49 

 

 

52 

52 

52 

57 

58 

59 

61 

62 

64 

69 

 

 

71 

71 

71 



 

 

4.3 Gevolgtrekking ..............................................................................  

 

Hoofstuk 5 

5. Gevolgtrekking.................................................................................... 

5.1 Ou Testament................................................................................. 

5.2 Nuwe Testament............................................................................. 

5.3 Calvyn............................................................................................ 

 

Opsomming ............................................................................................  

Summary ................................................................................................  

Bylaag 1 ..................................................................................................  

Bylaag 2 ..................................................................................................  

Bibliografie .............................................................................................  

74 

 

 

75 

75 

77 

77 

 

80 

81 

82 

98 

114 



 

 

Hoofstuk 1 

1. Inleiding 

1.1 Probleemstelling 

Hierdie is ‘n Bybels-Teologiese beskrywing van die sabbat. 

Op die huidige stadium is dit duidelik dat die Ou-Testamentiese Teologie 

homself in ‘n krisis bevind – ‘n identiteitskrisis (Hasel [1972]1982:9). Hasel 

([1972]1982:9) bewys dit deur na Wright te verwys wat dit erken dat sy 

standpunt oor die teologie van die Ou Testament nou meer by Eichrodt 

aansluit as by Von Rad. Vroeёr in sy loopbaan het Wright nou by Von Rad 

aangesluit in verband met wat Ou Testament Teologie behels.  

Word daar ook na die verskillende publikasies gekyk wat die lig sien in verband 

met die teologie van die Ou Testament en die verskillende standpunte wat 

gehuldig word, kan daar met Hasel saamgestem word. 

Vanaf die reformasie is die siening sui ipsius interpres gehuldig. Die gevolg was 

egter dat die Bybelse Teologie dikwels gebruik is om die dogma van die kerk te 

bevestig en te ondersteun en as onderdeel van die Dogmatiek beskou is (Hasel 

[1972]1982:16). Eers in 1745 is “Biblical theology” van die dogmatiese teologie 

geskei en het dit begin om ‘n plek langs die ander teologiese wetenskappe te 

kry. Packer beskryf in sy voorwoord met Clowney (1988:8) Bybelse Teologie 

soos volg: 

“Biblical theology is the umbrella-name for those disciplines that 

explore the unity of the Bible, delving into the contents of the books, 

showing the links between them, and pointing up the ongoing flow of 

the revelatory and redemp-tive process that reached its climax in Jesus 

Christ.” 



 

 

Om die Bybel as ‘n eenheid te beskou, is ‘n voortdurende stryd en met 

publikasies van Vos, Clowney, Van Gemeren, Goldsworthy, Kaiser, Lee, ens. 

het Bybelse Teologie nou eers sy regmatige plek begin inneem. 

Daar is egter ook ‘n ander stryd wat woed.  

In die gereformeerde benadering tot die Skrif, soos seker in enige ander 

benadering ook maar, is daar ‘n wesenlike gevaar : tradisionalisme.  

Met tradisie is daar op sigself nie fout nie, maar sodra dit die norm word 

waarop sekere aksies gegrond word, sodra dit die beginsel self word, is daar 

gevaarligte wat moet aangaan. 

Ook met die agtergrond van die Afrikaanse Protestantse Kerkverband in 

gedagte, moet gewaak word daarteen dat dinge gedoen word, nie omdat dit 

Bybels korrek is nie, maar omdat dit tradisioneel nog altyd so gedoen is. Dit 

kan gebeur dat die tradisie Bybels korrek is, maar dit is nie ‘n 

vanselfsprekendheid nie. Geen wonder nie dat van Wyk Louw (2008:internet) in 

sy inleiding tot JPJ van Rensburg se vertaling van "Die vroue van Troje", sê dat 

elke tradisie heelwat opdrifsels met hom meevoer. 

Die Sabbatheiliging is seker een van die meer kontroversiёle onderwerpe, dog 

ook een van die moeilikste onderwerpe om uit te klaar. Dit is egter ook baie 

opvallend dat hierdie, die vierde gebod, in sommige kringe in tradisonalisme 

verval.  

Die vraag moet gestel word: “Hoekom gedenk jy die Sabbat soos wat jy dit 

doen?” 

As dié vraag aan die gemiddelde lidmaat in AP Kerkverband gerig word, is die 

antwoord dalk een van twee :  

1. Dit is hoe die kerk, as instituut, dit nog altyd gedoen het. Dus vanuit die 
kerklike kant.  



 

 

2. Omdat my pa my so geleer het en sy pa het hom weer so geleer en dit is 
hoe hulle dit gedoen het. Hier kom dit vanuit die tradisie binne 
volksverband. 

Met hierdie argument is daar ook nie fout nie, mits dit op die Bybel geskoei is. 

Dalk kan dit gebeur dat na sou gou as die derde of die vierde geslag die Bybel 

nie meer die grondslag is nie, omdat die tradisionele oorlewering alleen geld. 

Hieraan word so vasgehou asof dít die alfa en omega is. 

Die vraag wat eerder gevra moet word is : “Hoe moet die Sabbat gedenk word, 

sodat dit geheilig word?” 

Onder hierdie vraag is daar egter net soveel uiteenlopende menings, dat dit ‘n 

onmoontlikheid is om onderskeid te maak sonder ‘n deeglike studie oor die 

onderwerp. Selfs onder teoloё is daar nie eenstemmigheid oor hoe die Sabbat 

deurgebring moet word, en of die sabbat in die Ou Testament dieselfde 

teologiese inhoud moet hê in die Christelike Sondagviering nie.  

‘n Studie van dié aard sal ook onvolledig wees as daar nie gekyk word na die 

verband tussen die Ou-Testamentiese Sabbat en die Nuwe-Testamentiese 

Sondag nie en daarom sal gekyk moet word na die interpretasie van die Ou-

Testamentiese sabbatswette in die Nuwe Testament, en of dit dalk ook lei tot ‘n 

tipiese wettiese uitkyk na die Sabbatheiliging? 

‘n Studie van dié aard is egter ook noodsaaklik in die lig van die siening van die 

Rusdag in die moderne samelewing en die feit dat dit al deur sommige in baie 

opsigte algeheel as ‘n “normale” dag beskou word.  

Dit sal noodwendig nodig wees om die wortels van die Sabbat in die Ou 

Testament oop te grawe en die lopers daarvan in die Nuwe Testament na te 

speur en te kyk hoe dit in die vroeё kerk hanteer is. 

Dit moet op hierdie stadium duidelik word dat enige persoon wat dié werk ter 

hand neem, moet weet dat mens nie so ‘n studie kan aanpak as die gesag van 



 

 

die Skrif in twyfel getrek word nie. ‘n Mens moet egter grondliggende lyne trek 

om die vraag te kan beantwoord waarom, en hoe ‘n Sabbat gedenk moet word, 

sodat dit reg geheilig kan word volgens die vierde gebod, en nie net bloot op die 

spoor van tradisie beweeg bloot ter wille van die gewete nie. 

1.2 Metodiek 

Die navorsingsmetode wat gevolg gaan word, gaan op so ‘n wyse gedoen word 

dat navorsing oor die onderwerp in die toekoms uitgebrei kan word. 

“The Bible has a story line. It traces an unfolding drama.” (Clowney 1988:8). Om 

hierdie drama wat homself om die sabbat ontvou te volg, sal die metodiek 

beskrywend van aard wees. So sal daar na die instelling van die Sabbat gekyk 

word en hoe dit dan vandaar in die verskillende tydperke in die Bybelse 

geskiedenis toegepas is en waar die klem gelê word. 

Omdat daar egter ‘n hegte eenheid bestaan tussen die Ou Testament en die 

Nuwe Testament, sal daar noodwendig na die Sabbat in die Nuwe Testament 

gekyk moet word om vas te stel of, en indien wel, in hoe ‘n mate die 

oorskakeling van die laaste dag van die week na die eerste dag plaasgevind het.  

Om dit prakties uitvoerbaar te maak en binne die perke wat aan die studie 

gestel is, te bly, sal daar slegs op enkele kerngedeeltes gekonsentreer word en 

is dit heel sinvol om die Ou Testament in die volgende drie dele te verdeel 

waarbinne die ondersoek gedoen gaan word nl. 

1.2.1 Pentateug 
1.2.2 Die monargale tydperk 
1.2.3 Die tydperk na die ballingskap 

Binne die skopus van hierdie dele sal kernverse en Skrifgedeeltes geїdentifiseer 

word en ondersoek na hul aard en bedoeling gedoen word. 

In die Nuwe-Testamentiese deel sal gekyk word na hoe Christus die Sabbat 

hanteer het, en wat Hy hieroor geleer het. 



 

 

‘n Verdere uitbreiding rondom die verstaan van die Sabbat in die Pauliniese 

geskrifte sal dan aan die beurt kom, om vas te stel hoe Paulus die heiliging van 

die Sabbat verstaan het. 

Om die Gereformeerde verstaan van die sabbatheiliging te verstaan, sal ook in 

kort na sommige van Calvyn se werke gekyk word. 

1.3 Doelstelling 

Saamgevat kan dan gesê word dat die doel van hierdie studie daarop gemik is 

om die ontwikkeling van die Sabbat te ondersoek deur die Ou Testament tot in 

die Nuwe Testament by Christus self en die eerste gemeentes, veral in die tyd 

van Paulus. 

Vir ‘n Gereformeerde verstaan van die sabbatheiliging, sal oorsigtelik na van 

Calvyn se werke gekyk word. 



 

 

Opsomming  

 

Hierdie is ‘n Bybels Teologiese ondersoek na die ontwikkeling van die sabbat 

deur die verloop van die Ou Testament met al sy epogge tot by Paulus.  

 

Dit is duidelik uit die studie dat die sabbat sy begronding in die skepping het. 

Dit is ook duidelik dat die sabbat in die woestyn deur die Here aan sy volk 

bekend gemaak is, nog voordat Hy die wet aan hulle gegee het. Deur die hele 

geskiedenis van Israel, as verbondsvolk van God, is getrouheid aan die sabbat 

vereis – veral as teken van gehoorsaamheid, maar ook as teken van 

“andersheid”, geheilig vir dié God van hemel en aarde. Die instelling van die 

sabbatjaar en jubeljaar getuig hiervan. Dis dan ook dié rede vir die ballingskap 

waarin hulle weggevoer is: die ongehoorsaamheid aan die opdrag van die Here.  

 

In  reaksie hierop het die pendulum oorgeswaai na die ander kant en is die wet 

– veral die sabbatswet – deur die Jode verabsoluteer tot heilsweg. Dit het van 

Christus geverg om hulle op hulle dwaasheid te kom wys. Hy is die Here van 

alles wat bo in die hemel is, of van wat op aarde is, of van wat in die waters 

onder die aarde is, ook van die sabbat. Maar dit is nie al nie, Hy is ook dié rus 

waarna die sabbat van die begin af wys.  

 

Daarom kan tot die gevolgtrekking gekom word dat die Saterdagsabbat in 

Christus vervul is en nie meer net so kon deurgaan na die Nuwe Testament en 

verder nie. ‘n Nuwe dag moes kom, sonder die wettiese aanhangsels van die 

Ou-Testamentiese sabbat. ‘n Dag sonder bygeloof, soos wat Calvyn dit stel, of 

‘n dag vol mensgemaakte reёls wat tot beginsels verhef word, maar ‘n dag 

geheilig aan die Here. En dit moet ‘n spesifieke dag wees ter wille van die goeie 

orde in die kerk. En daardie dag is deur Christus self aangewys, naamlik die 

eerste dag van die week: Sondag. 

